
minn Kevin Saliba

D an it-test huwa minn wieched mill-izjed
xoghlijiet maghrufa ta’ Georges
Bataille, L-Erotizmu (1957). Fih Bataille
jittratta bosta temi erotici bhat-tabu, it-
trasgressjoni, is-sagrific¢ju uman, is-
sagrilegg, il-lingwa, il-vjolenza, il-

It-test maghzul jikkonsisti f'zewg siltiet:
l-ewwel hija I-konkluzjoni tal-ktieb 1i tigbor
uhud mit-temi saljenti ta’ dan is-sagg,
b’enfasi fuq l-impotenza tal-filosofija u tal-
lingwa li jfissru I-q¢acet intensi tal-ghemejjel
eroti¢i u fuq ir-relazzjoni intrinsika bejn 1-
erotizmu u l-mewt. It-tieni silta hija 1-
prefazju ghar-rumanz tieghu Madame
Edwarda li deher ukoll f’dan is-sagg.

L-Erotizmu jixhed li bhala hassieb
libertin Bataille jibda sewsew fejn jieqaf
sobtu 1-Markiz de Sade. Fis-sagg Bataille
donnu ma jidhirx konxju minn dan sabarra.
Madankollu xorta johrog ¢ar li 1-progetti
taghhom fassluhom b’fenomenologija
erotika u “b’ekonomija generali” bil-wisq
differenti. Apparagun ma’ dik ta’ Bataille 1-
vizjoni Sadjana hija pjuttost fqira.

Minnu, it-tnejn kienu ossessjonati bl-
ikrah bl-ugigh u bit-trasgressjoni sesswali.
It-tnejn kellhom tendenzi vjolenti, sadisti,
nihilisti¢i u makabri. It-tnejn qarrhu
mohhhom imahhu dwar il-problematka tac-
¢ivilizzazzjoni u dwar il-konsegwenzi
kastranti tal-moralita tradizzjonali. It-tnejn
widdbuna dwar “l-izvinturi tal-virti.” It-
tnejn xewilhu d-dimonyji kollha fuq is-
santimonji tar-religjon.

B’danakollu dan m’ghamluhx bl-istess
mod. Kif turi dis-silta, minkejja n-namra
tieghu ma’ Hegel, Nietzsche u Shestov,
Bataille kien jirrelata mal-filosofija formali
b’¢erta bruda u kien jghodd ruhu b’ mistiku,
mentri de Sade kien iridha tal-filosfu.

Bataille kellu gharfien profond u wiesa’ tat-
tradizzjoni mistika Gudeo-Kristjana, il-
Markiz ftit li xejn. Bhala l-pern ta’ xogholu
Bataille pogga n-nozzjoni tas-sagru. De
Sade kien ikonaklasta primaklassi. Bataille
sahaq fuq il-linja li tbejjen lill-bniedem mill-
annimal. De Sade ¢ahadha. II-Markiz kien
Materjalist bigotta, mentri f'Bataille gatt
mhu ¢ar jekk hux Idealist tat-tahtnijiet, 1-
izjed meta nqisu l-attitudni ambivalenti
tieghu mad-dijalettika ta’ Hegel.

F’dis-silta Bataille sahansitra jasal
jaghti benefi¢cju funzjonali lit-tabu. Bil-
kontra tal-Markiz, Bataille jargumenta li hija
proprju t-tabu li tqellel I-esperjenza erotika u
ggibha izjed ecc¢itanti, u dan ghax, fost
ragunijiet ohra, kull att sesswali minnu
nnifsu huwa trasgressjoni vjolenti, u
minghajr it-tabu ma jistax ikun hemm
trasgressjoni, u ghaldagstant minghajr it-
tabu s-sesswalita titlef hafha mill-qawwa
trasgressiva taghha.

[I-bahar jagsam li jofroq lil daz-zewg
enfants terribles jmur oltre. Fid-dinja
trasgressiva ta’ Bataille insibu certu
romanticizmu kozmiku, ghad illi dejjem
kiebi u wahxi, li jin¢ita b’fervur 1-vjolazzjoni
ontologika b’lingwagg kwazi-mistiku. L-
assenza ta’ Alla ¢celebrawha t-tnejn i huma,
izda Bataille, bhal donnu gaddis fuq il-
pulptu tal-abbissi, xorta wahda baqa’
jixxennaq ghall-estasi mistika.

F’Bataille, “tigriba gewwiena’ bhal din
tesigi t-telfien tal-jien permezz ta’ tidwiba
totali mas-suggett/oggett erotiku fil-“verita
tal-erotizmu.” B’hekk biss, skont Bataille,
nistghu nidhlu “sovrana”, imqar ghall-ftit, fl-
ghamajjar tas-sagru. “L-ghan ahhar tal-
erotizmu huwa I-fuzjoni... It-tifsira ahharija
tal-erotizmu hija I-mewt,” jghidlna Bataille.
Dan hu ferm ’1 boghod mid-dinja kruda tal-
Markiz fejn kollox jithabbes fil-“kamra tas-
sodda” jew wara l-izbarri ta’ Bastilja.

Fil-Markiz de Sade naqraw x’jigri meta
l-bniedem jahsel jinhakem min-nihilizmu u
jwiegeb biss bl-edonizmu. 1zda fid-dellirji
ta’ Bataille nagraw, biex nislet vers mill-
poeta Achille Mizzi, dwar x’jigri “fis-sahna
tal-mument meta 1-bniedem ischhlu jbexxaq
ghal waqt wiehed biss il-purtiera tal-genna.”



L-EROTIZMU

GEORGES BATAILLE

“ll-mewt hija l-izjed haga terribbli, u biex hidmietha
nzommu ghaddejja nehitiegu mas-seba’ sahhiet.”

Il-qarrejja tieghi li jiehdu interess fl-
erotizmu bl-istess mod li jhabbtu
wi¢chom mal-problemi separati, voldieri
mill-pjattaforma tal-ispecjalist, ftit li xejn
ser isibu fejda f’dan il-ktieb.

M’iniex nghid li l-erotizmu huwa I-
izjed haga importanti. II-problema tax-
xoghol hija izjed urgenti. 1zda din il-
problema hija fi proporzjon mal-mezzi
taghna, mentri l-erotizmu huwa I-
peré¢imes tal-problemi kollha. Galadarba
huwa annimal erotiku, il-bniedem huwa
problema ghalih innfisu. L-erotizmu
huwa, fina nfusna, il-parti problematika.

L-ispecjalist qatt ma jsehhlu jagbad
il-barri tal-erotizmu minn qrunu.

Mill-problemi kollha l-erotizmu
huwa l-izjed wahda enigmatka, 1-izjed
wahda generali u l-inqas wahda mistura.

Ghall-bniedem li n-natura tieghu ma
jistax jahrabha, ghall-bniedem li jghix
hajtu bi hrara, l-erotizmu huwa I-
problema personali per ec¢ellenza. Huwa
wkoll, fl-istess wagqt, il-problema
universali per eccellenza.

— I[I-Fenomenologija tal-Ispirtu, Hegel

[l-mument erotiku huwa wkoll 1-
izjed wiehed intens (jekk taqta’ barra,
forsi, l-esperjenzi tal-mistici).
Ghaldagstant dan jinsab fil-quécata tal-
ispirtu uman.

Jekk I-erotizmu jinsab fil-quccata, il-
mistogsija li ged inpoggi fi tmiem dan il-
ktieb tinsab ukoll sewwasew
hemmbhekka.

1zda din hija mistoqgsija filosofika.

[l-mistogsija filosofika suprema hija,
nemmen jien, fula maqsuma mal-quéccata
tal-erotizmu.

Dan l-intuwitu li qieghed inressaq
hawnhekk bhala konkluzjoni ghandu
sens gharib ghall-periferiji tal-kontenut
ta’ dan il-ktieb, u dan ghax mill-erotizmu
jehodna ghall-filosofija. B’danakollu
ghandi ragun nemmen, minn banda, 1i I-
erotizmu ma nistghux insaffluh, bla ma
jisfa’ mdebbah, f’semplicement aspett

stakkat mill-bqija tal-hajja bhalma jahsbu
1-bi¢ca I-kbira tan-nies. Lanqas il-
filosofija stess, mill-banda I-ohra, ma
tista’ tinqata’ ghaliha wahidha. Jasal punt
fejn ikollna nahfnu I-assjem tal-elementi
tal-hsieb, I-assjem tal-clementi li
jdahhluna fil-loghba tal-ezistenza taghna
fid-dinja.

Dan l-assjem zgur jaharbilna kieku
ma johrogx fid-dieher permezz tal-
lingwa.

1zda kemm-il darba I-lingwa ggibu
fid-dieher, dan taghmlu biss fi srabat ta’
kapitli 1i jsegwu ’1 xulxin fid-dimensjoni
tal-hin. Dika 1-vizjoni globali qatt ma
tista’ tinghata lilna f’mument wiehed
suprem, u dan ghax ’l din il-lingwa
tishagha f’aspetti separati u mqabbda ma’
xulxin b’tifsira koerenti. Matul il-kors
analitiku tal-lingwa dawn l-aspetti
jsegwu wiehed lill-ichor bla ma qatt
ikangu f’massa wahda.

B’hekk, il-lingwa, tistiva f’ordni s-
shuhija ta’ kulma fis-sew jghodd ghalina
u fl-istess wagqt erhilha tferrixha. Fil-
lingwa ma nistghu qatt nahfnu bis-sod
dak 1i jghodd ghalina tabilhaqq, ghax fiha
dan jibqaghlna alalarga go forom ta’
prepozizzjonijiet interdipendenti bla ma
qatt tizbokka quddiemna dik is-shuhija li
kull prepozizzjoni minnhom tirreferi
ghaliha. L-attenzjoni taghna tibqa’
msammra fuq din is-shuhija mistura mis-
successjoni tal-frazijiet, izda
m’ghandniex mezz biex minflok biss
birjiet ta’ frazijiet suc¢cessivi jsehhilna
ngarrbu bis-shih s-sirga intiera.

Lil din il-problema 1-bi¢¢a 1-kbira
tal-bnedmin ma jaghtux kasha.

Mhuwiex mehtieg li tinghata
twegiba ghall-mistogsija tal-ezistenza.
Lanqas biss jenhtieg li din il-mistogsija
filfatt issir.

Izda I-fatt li dak li jkun dil-
mistogsija la jwegibha u ’qas biss
jaghmilha ma jxejjinx il-mistogsija
nfisha.

Kieku xi flien kellu jigi jistagsini
ahna x’ahna nwiegbu hekk: “ahna dit-
tibriha ghall-possibbiltajiet kollha. Ahna
dik I-istennija li 1-ebda Zvog mondan ma
jista’ gatt jikkuntenta u li 1-gugata tal-
lingwa biha gatt ma tqarraq! It-tiftixa
ghall-quécata 1-bzulija taghna. Kull
proxxmu fostna jista’ jwarrab dit-tiftixa
kemm irid, izda 1-kollija tal-umanita ghal
dil-quécata taspira, ghax hi biss
tiddefiniha, ghax hi biss I-ispjega taghha,
it-tifsira wahdanija.”

Din il-quécata, din id-dqgiqa makbra,
hija mbeghda min-nadra tal-filosofija.

[I-filosofija ma tista’ qatt tizgicca
mill-filosofija, lanqas tinsilek mil-lingwa
ma tista’. Il-lingwa tuzaha b’mod li
warajha qatt ma jissucc¢iedi s-skiet.
B’hekk il-mument suprem bilfors jisboq
lill-mistoqsija filosofika, almenu sal-hazz
safejn il-filosofija Zzomm il-pretensjoni
li twiegeb il-mistogsijiet taghha.

Hekku I-mod kif ghandna nharsu
lejn din id-diffikulta.



Il-mistogsija ghandna sens biss fl-
elaborazzjoni li ssirilha mill-filosofija:
hija I-mistogsija suprema li titwiegeb fil-
mument suprem tal-erotizmu — bis-skiet
tal-erotizmu.

[lI-mument tal-filosofija jtawwal il-
mument tax-xoghol u tal-mimnugh,
voldieri tat-tabu. Kwantu dal-punt
m’iniex bihsiebni nzid wisq. 1zda bil-kors
taghha, (li ma jsibx il-hila jisfratta I-
izvilupp taghha), il-filosofija ssib ruha
tippilla kontra t-trasgressjoni. Kieku 1-
filosofija kellha tagsam il-kamra mill-
kamp tax-xoghol u tal-mimnugh (li
jagblu u jikkumplimentaw lil xulxin)
ghall-kamp tat-trasgressjoni, il-filosofija
ma tibqax izjed dik illi hi, anzi ssir t-
tmashira taghha nfisha.

Apparagun max-xoghol it-
trasgressjoni hija loghba.

Fid-dinja tal-loghob il-filosofija
tisfa’ trab.

Li kieku t-trasgressjoni kellna
npogguha bhala s-sies tal-filosofija (il-
migra ta’ hsiebi hija din), minflok bil-
lingwa jkollna ninqdew bil-
kontemplazzjoni hiemda. Hija /-

kontemplazzjoni tal-essri fil-quccata tal-
essri. Il-lingwa m’ghosfritx, xejn affattu.
Kif il-quceata qatt kienet tkun accessibbli
kieku gabelxejn il-lingwa ma kinitx uriet
l-access ghaliha? Izda I-lingwa li
tiddeskriviha ma jifdlilha I-ebda sens
f’daka 1-waqt de¢iziv xhin it-
trasgressjoni nfisha, fil-moviment
taghha, tiehu r-riedni fuq in-narrattiva
teoretika tat-trasgressjoni. B’danakollu
ma’ dawn id-dehriet su¢éessivi jizdied
waqt maqwieh: f’daka l-waqt ta’ skiet
ghamiq — f’daka l-waqt ta’ mewt —
tirrivela ruhha l-unita tal-essri, fl-
intensita tal-esperjenzi fejn il-verita
taghha tistakka ruhha mill-hajja u mill-
oggetti taghha.

Fl-introduzzjoni ghal dan il-ktieb
ittantajt — permezz tal-lingwa — ingib dan
il-waqt maqwieh accéessibbli ghall-fehim
tar-raguni, u rrelatajtu mas-sentiment tal-
kontinwita tal-essri.

Kif diga ghedt, it-test ta’ din 1-
introduzzjoni nqara f’konferenza li fost
ohrajn attenda ghaliha Jean Wahl.
Minnufih wara 1-konferenza kien qajjimli
din l-oggezzjoni. (Dan is-sentiment tal-
kontinwita kont attribwejtu liz-zewg
partijiet fil-loghba erotika.)

“Wiehed mis-shab,” qal Wahl,
“bilfors irid ikun konxju mill-kontinwita.
Bataille ikellimna, Bataille jikteb, huwa
konxju, u, fil-mument xhin ma jkunx
konxju, il-kontinwita tista’ tigi interrotta.
Ma nafx x’ser jghid dwaru dal-punt
Bataille, imma lili jidhirli li hemm
problema ta’ veru hemmbhekk... I1-
koxjenza tal-kontinwita ma tibqax izjed

kontinwita, inkella ma nkunux nistghu
nithaddtu fugha.”

Jean Whal kien fehmni bl-ezatt.

Wegibtu dikment billi ghedtlu li
kellu ragun, dazgur, izda ghedtlu wkoll li
fi truf il-fruntieri, minn xi daqgqiet, il-
kontinwita u I-koxjenza jahslu joqorbu
lejn xulxin.

Difatti, il-waqt maqwieh ikun gos-
skiet, u, gos-skiet, il-koxjenza
tiskappalna.

Ftit ilu ktibt: “f’daka l-waqt ta’ skiet
ghamiq — f’daka l-waqt ta’ mewt...”

X’konna nkunu minghajr il-lingwa?
Kienet dik li ghamlitna dak li ahna. Biss
din tirrivela, fl-istremita tal-konfini, dak
il-mument sovran fejn lilna ma tibgax
izjed tfid. 1zda, fl-ahhar mill-ahhar, min
ikun qed jithaddet ikun qed jistqarr 1-
impotenza tieghu.

[l-lingwa ma tezistix b’mod
indipendenti mil-loghba tat-tabu u t-
trasgressjoni. Huwa ghalhekk 1i 1-
filosofija, biex tasal issib il-kap u 1-kuda,
dejjem jekk qatt tista’, tal-assjem tal-
problemi, ghandha telabora I-problemi
mill-gdid billi qabelxejn titlaq minn
analizi storika tat-tabu u t-trasgressjoni.
Huwa proprju f’din it-tahqiqa, fir-
revizjoni tal-origni taghha stess, li 1-

filosofija, hija u tinbidel fi trasgressjoni
tal-filosofija, isehhilha tac¢essa 1-quécata
tal-essri. Fi shuhitha, il-quécata tal-essri
ma tirrevela ruhha mkien hlief fil-
moviment tat-trasgressjoni li fih —
imsejjes fuq ix-xoghol u fuq l-izvilupp
tal-koxjenza — il-hsieb fl-ahhar jasal
jissupera lix-xoghol, bl-gharfien li ma
jista’ qatt jittahhat grad inqas minnu.

k ko osk

L-awtur tar-rumanz Madame
Edwarda nnifsu diga kien gibed 1-
attenzjoni dwar is-serjeta tal-ktieb tieghu.
B’danakollu xorta nemmen li jagbel
ninsisti fugha, 1-izjed minhabba I-mod
pwerili li s-soltu bih jintlagghu 1-kotba
dwar materji sesswali. Mhux li ghandi t-
tama — jew il-hsieb — li nibdel dil-haga.
Pero nitlob lill-qarrejja tal-prefazju tieghi
jirriflettu ftit fuq l-attitudni tradizzjonali
kwantu 1-pjacir (li jilhaq 1-aqwa intensita
tieghu fir-rapporti bejn is-sessi) u kwantu
l-ugigh (li I-mewt ittaffih, veru, izda
mhux qabel tiggravah). Hemm ghadd ta’
fatturi i jgaghluna ninkwadraw lill-
bniedem (lill-umanita) fi stampa
dagsinsew imbeghda kemm mill-pjacir
estrem u kemm mill-ugigh estrem: 1-izjed
projbizzjonijiet komuni jirrigwardaw lis-
sess u lill-mewt. Tant huwa minnu dan li
sija wiched u sija l-ohra sawru dominju
sagru mrabbat mar-religjon. L-aghar
buzillis beda meta 1-manghat, voldieri il-
projbizzjonijiet, li jirrigwardaw i¢-
¢irkustanzi tal-ghejbien tal-essri saru 1-
uni¢i manghat li bdew jittiehdu bis-
serjeta mentri dawk li jirrigwardaw il-
fegga tieghu — kull attivita genetika —
saru jitqiesu hwejjeg tac-cajt. M’ hemmx
lok noqoghdu nipprotestaw kontra dit-
tendenza tal-maggoranza, ghax id-destin



inzerta amar li I-bniedem irid jidhak bl-
organi riproduttivi tieghu. B’danakollu
dan id-dahk, huwa u jperrec il-
kontrapozizzjoni bejn il-pjacir u l-ugigh
(l-ugigh u 1-mewt jisthoqqilhom rispett
filwaqt 1i I-pjacir hu xi haga ridikola li
jisthoqqilha t-tkasbir), fl-istess hin
jindika wkoll il-parentela fundamentali
taghhom. Id-dahk ma jibgax rispettuz
izda minflok isir sinjal ta’ wahx. Id-dahk
huwa dik l-attitudni ta’ kompromess li
jiehu l-bniedem difac¢ aspett skifuz li
primavista ma jidhirx serju. Bl-istess
mod, jekk jittieched b’mod serju jew
b’mod tragiku, l-erotizmu jisromna.

Qabelxejn tassew irrid infisser bic-
¢ar kemm huma fiergha dawn I-
istqarrijiet banali li I-manghat sesswali
huma pregudizz;ji li jagbel nehilsu
minnhom illum gabel ghada. Il-misthija u
l-pudur, 1i jimxu id f’id mas-sentiment
gawwi tal-pjacir minnhom infushom
m’huma xejn, skont dawn, ghajr provi ta’
stupidagni. Dagstant iehor kieku jkun
jagbel nghidu wkoll, immela, 1i fl-ahhar
imissna nhassru t-tavla u mmorru lura fi
zmien l-annimalita, b’kulhadd jiddivora
’l xulxin bla ’qas biss kas tal-hmieg u 1-
qzuza. Bhalkieku l-umanita, fil-kollija
taghha, ma kinitx l-ezitu ta’ reazzjoni ta’
wahx u mbaghad ta’ attrazzjoni, marbuta
t-tnejn mas-sensittivita u mal-
intelligenza. B’danakollu, bla ma
nhaqquha xejn mad-dahk li tqanqal 1-

inde¢enza, almenu xorta wahda ahna
hielsa nergghu lura — tal-inqas sa certu
punt — ghall-perspettiva li d-dahk biss
kellu 1-qatgha jintroduéi.

Difatti huwa d-dahk li jiggustifika
ghamla ta’ kundanna li twaqqaghna fil-
ghajb. Id-dahk igabbadna dit-trejqa li
fiha I-prin¢ipju tal-projbizzjoni u tad-
decenzi inevitabbli u necessarji jinbidel
f’ipokrisija dejga u f’nuqqas ta’ fehim
fil-materji inkwistjoni. Il-laxkizza
estrema, flimkien maz-zufjett, tmur
annuna mar-rifjut taghna li niehdu b’mod
serju — voldieri b ’mod tragiku — il-verita
tal-erotizmu.

[...]

Sabiex isehhilna nilhqu l-ibghad
recessi ta’ dik 1-estasi li fiha lilna nfusna
nitilfu fit-tpaxxija, lil din I-estasi rridu
dejjem inhazzulha rig immedjat: il-wahx.
L-ugigh, kemm tieghi u kemm tal-ohrajn,
jista’ jqarribni lejn dak il-waqt 1i fih il-
wahx jelevani u jgibni nilhaq stat ta’
glorja li jkangi fid-dellirju. Lanqas biss
hemm, terga’ xi spe¢i ta’ skifezza li fiha
ma naghrafx I-affinita mat-tixwiq. Mhux
li m’ghandniex habta nitfixklu I-wahx
mal-attrazzjoni, imma dment li 1-
attrazzjoni lill-wahx la tista’ trazznu u
lanqas teqirdu, il-wahx iriffed I-
attrazzjoni. ll-periklu jipparalizza, izda
meta dan ikun moderat jista’ jqanqal ix-
xewqa. L-estasi nistghu nilhquha biss
meta nigu konxji — anke jekk minn certu
boghod — mill-mewt, minn dak li
jxejjinna.

Georges Bataille twieled f’Billom, Franza, fl-1897. Ghad li ftit
kien maghruf f’hajtu, illum jinghadd b’figura magguri fl-istorja
tal-filosofija kontinentali. Hadem ukoll f’oqgsma ohra bhall-
antropologija, is-soc¢jologija, l-ekonomija, it-teologija, il-kritika
letterarja u l-istorja tal-arti. Ghad li kien hassieb originali,
f’xoghlu tinhass hafna l-influwenza ta’ Shestov, Heidegger, Hegel,
de Sade u b’mod specjali Nietzsche.

Fi tfulitu mwieghra kien sab refugju fit-Kattoli¢ezimu,
izda maz-zmien abbanduna I-fidi u kompla jistharreg il-
Marksizmu, il-psikoanalizi, il-misti¢izmu u s-surrealizmu. Nieda
r-rivista surrealista Documents, u izjed tard waqqaf il-grupp anti-
Faxxista Contre-Attaque, is-soCjeta sigrieta Acéphale u l-grupp
intellettwali Collége de Sociologie.

Hsieb Bataille jibqa’ assoc¢jat mal-misti¢cizmu ateu tal-
ateologija — it-tigrib tal-mewt ta’ Alla bl-esperjenza mistika fl-
e¢cessi bnedmija, l-izjed l-erotizmu. Dan naqrawh fi tliet saggi
filoletterarji maghrufin bhala Summa Ateologika, voldieri It-
Tigriba Gewwiena, Il-Hati w Kwantu Nietzsche, u f’ohrajn bhal Is-
Sinjura Edwarda, L-Erotizmu u 1d-Dmugh ta’ Eros.

Georges Bataille miet f’Lulju 1962. Xoghlijietu hallew
impatt qawwi fil-kontinent, l-izjed fuq Foucault, Lacan, Derrida
u Kristeva.

